
KOLABORAZIOAK 

BERRIRO ere gogoratu dugu 
1975eko irailaren 27 hits 
hura. Orain dela 21 urteko 
afusilaketa hark, zauri latzak 

arraberritzen ditu Euskal Herrian. 
Baina gutxiegi pentsarazten du, be-
harbada. 

Euskal Herrian "Txiki" eta 
Otaegi ETAko gudarien oroitzapena 
senditzen da gehienik FRAPeko 
militanteen afusilaketa ere gogora-
tzen da. Nola ez! Haiek ere bizia 
bera eman baitzuten fazismoaren 
amaiera azkartzeko. Baina bai Es-
painian bai Euskal Herrian bi mai-
latan geratu dira bost heriotzok. 

"Txiki" eta Otaegi antifrankista 
izateaz gain, abertzaleak baitziren; 
eta euskal abertzaletasuna ez baita 
berdin senditzen Espainian eta 
Euskal Herrian. Egun hauetantxe 
berriro ere nabarmen gelditu den be-
zala. 

Españolistek ezin dezakete des-
berdintasun hori irents. Diferentzion 
gakoa naziotasunari dagokiolako. 

Francok ongi zekien hau. Eta ho-
rregatixek afusilatu zituen batera bi 
abertzale eta hiru espainiar antifran-
kista. Euskal Herriaren kontrako 
afusilaketa, espainiar anti-frankis-
moaren kutsuaz markatu zuen. 

Eta jokabide hori konstante bat da 
gure Kondairan; oraindik ere gure 
inguruko sasi-jakintsu batzuek ikusi 
nahi ez badute ere. 

Oso oso garrantzitsuak izan dira, 
honi buruz, Miguel Castellsek 
EGIN-Irratian irailaren 27ko goi-
zean egindako deklarazioak. "Txi-
ki"ren abokatua zen Castells; eta, 
hori dela-ta, berak izan zuen azke-
neko harremana hiltzera zihoana-
rekin. 

Castellsek azpimarratu duenez, 
"'Txiki"ren azken mezua, bi aldiz 
errepikatua, hauxe izan zen: «Abe-
rria ala hil!». Eta sozial-inperialis-
moaren eragina nabarmena zen me-
mentu hartan (oharra nik neuk 
egiten dut, baina Castellsek ere bai), 
guztiz adierazgarria da "Txiki"ren 
azkeneko mezua: bera iraultzailea 
izanik ere, Aberria-ren izaria nabar-
mentzeko eskatu zion Castellsi. 

Jose Luis ALVAREZ ENPARANTZA «TXILLARDEGI» / Hizkuntzalari eta idazlea 

Irailaren 27 
Hots, egun bakar batzuk lehe-

nago, erreportaje ezin mamitsuagoa 
ikusi ahal izan dugu TVEren biga-
rren katean; eta seguru aski tele-
ikusle mordo batek ikusia du nik be-
zala. Viet-Nam-i buruz. 

Bere 82 urteetan oraindik gordin 
eta ernai, Giap Generala mintzatu da 
Viet-Nam-go gerrateaz. Giap hauxe 
izan zen Ho-Chi-Minh-en konfiantza 
gizona arazo militarretarako; eta, 
beraz, gerrilla abertzalearen buru-
zagia. 

Hots, elkarrizketa horretan Giap 
Generalak behin eta berriz gogoratu 

Diferentzion 
gakoa 

naziotasunari 
dagokio 

duenez, vietnamdar abertzale komu-
nisten lehenengo helburua, Viet-
Nam-en askapen nazionala zen; 
frantses okupazioan akabera 
emanez. Oraindik ere gogoan daukat 
vietnamdar negoziatzaile-taldeak 
Bruselan, Parisako bidean, eskaini 
zuen agerraldia: «Notre premier but 
est la libération nationale du sol 
vietnamien; et son unification poli-
tique, apròs expulsion des forces 
étrangòres d'occupation. Le ré-
gimen politique du futur Viet-Nam 
Libre et Réunifié, est une affaire à 
décider par les Viet-Namienseux-
mÂmes». 

Eta, jakina. estrategia abertzale 
horrek ondorio osoak zituen taktiken 
ela aliantzen alorrean. Ho-Chi-

. Minh-ek, adibidez, ez zuen inoiz 
proposatu klase-fronte frantses-viet-
namdar bat, burgesiaren aurka; 
Maoren bidetik, Fronte Abertzale 
bat baizik. Eta Giap Generalak be-
rriro gogoratu digu telebistan. 

Hitz batez: Viet Nam-go borroka. 
nazionala izan zen erabat. Ez batere 
progre eta abstraktoa. Ho-Chi-
Minh, "Txiki" bezala, ezkertarra 
zen, sozialista erradikala zen; baina 
vietnamdar abertzalea zen. Orduan 
bertan Joxe Azurmendik zehazki 
frogatu zuen bezala. 

Hala ere, badirudi oraindik ere 
gure inguruko batzuek, 20 eta 30 
urte pasa ondoren ere, ez dulela 
amore eman nahi. 

Etsaiak, jakina, betiko eskemari 
eusten dio: hemen nazio-arazorik ez 
balego bezala jokatzea. Alegia: ara-
zoaren gakoa bera izkutatuz. 

Zertara etorri da violentos/demó-
cratas erdibiketa hori, gure ara-
zoaren izari nazionala izkutatzera 
baizik? Matrikula zaharra: naziota-
suna «ahaztea»: «nosotros somos de-
mócratas, vosotros sois violentos»... 

Bide beretik: hay que acabar con 
la «violencia callejera»... Baina gal-
dera berehala dator: zergatik ez 
dago «violencia callejera»rik Bada-
jozen eta Teruelen? Zergatik dago 
askoz ere «insumiso» gehiago Nafa-
rroan, Albaceten baino? 

Badirudi gakoa euskal nazio ara-
zoaren izaria dela. Baina hau ez da 
inoiz agertzen. Eskolaren alorrean 
sartu diguten zirian bezala: escuela 
pública/escuela privada».,. 

Eta guk oraindik garbi ikusi ezin! 
Gu «los del Norte» baikara, eta ba-
kantzetara «Levante»ra joaten bai-
kara, omen... Beti ere azalpen abs-
traktoak nahiago etsaiak. Jakina. 

Kurdiarrak «mendietako turkia-
rrak» dira Ankaran; mazedoniarrak, 
«Mendebaldeko bulgariarrak» So-
fian. Baina "Txiki" «Aberria ala 
hil» oihu eginez abiatu zen horma-
rantz. 

Noiz hori guztia behin eta beti-
rako ulertuko? 

